
ASTEASUKO UDALA
(GIPUZKOA)

2025eko MAIATZAREN 22an EGINIKO EZ OHIKO BILKURAREN AKTA

Asteasuko Udaletxeko Pleno Aretoan, 2025eko maiatzaren 22an, arratsaldeko
20.00etan, Maria Pilar Legarra Cortajarena Alkate anderearen Lehendakaritzapean,
behean aipatzen diren Zinegotziak bildu ziren:
ALKATE ANDREA: Maria Pilar Legarra Cortajarena (Asteasu Batuz, AB)
ZINEGOTZIAK: Larraitz ALKORTA AIZPURUA (Asteasu Batuz, AB)

Pedro Maria IZAGIRRE SARASOLA (Asteasu Batuz, AB)

Aitor USANDIZAGA IZAGUIRRE (Asteasu Batuz, AB)

Amaia AGIRRE ARRASTOA (Asteasu Batuz, AB)

losu OMENACA ALCORTA (Asteasu Batuz, AB)

Aitziber EGANA CALLEJO (EAJ/PNV)
BITARTEKO IDAZKARIA: Jon Gil Beltza.
Ezin direla etorri aurretik adierazi dute: Xabier ROTETA ERKIZIA (Asteasu Batuz, AB)

Alkate andreak, goian adierazitako orduan, irekitzat ematen du Udal Osoko Bilkura:

GAl ZERRENDA:

1. 2025 Aurrekontu Orokorren 3. Kreditu aldaketa: hasierako onespena.

LEHENENGO PUNTUA

2025 Aurrekontu Orokorren 3. Kreditu aldaketa: hasierako onespena.

Idazkariak hitza hartu du.

Azaroaren 28ko Toki Erakundeetako Antolamendu, Funtzionamendu eta Araubidearen
Erregelamendua onartzen duen 2568/1986 Errege Dekretuaren 82.3 artikuluan
jasotakoarekin bat, Udalbatzarrak proposamena gai-zerrendan txertatzea berretsi behar
du.

Alkate andreak hitza hartu du.

2025/05/2ko Euskal Herriko Agintzaritzaren Aldizkarian argitaratu egin da 2025eko
apirilaren 8koa, Elikadura, Landa Garapen, Nekazaritza eta Arrantzako sailburuaren
Agindua, zeinaren bidez iragartzen baitira, 2025eko ekitaldirako, Euskal Autonomia
Erkidegoko landa-eremuak sustatzeko eta garatzeko laguntzak (Erein programa).

Agindu horren xedea da Euskal Autonomia Erkidegoko landa-eremuak sustatzeko eta
garatzeko entitate publikoei zuzendutako laguntzen deialdia egitea 2025eko ekitaldirako
(Erein programa), 2023-2027 aldiko NPEPEren «Inbertsioak landa-eremuko oinarrizko
zerbitzuetan» esku-hartzearen barnean.

Laguntzaren xedea da inbertsioak sustatzea mota guztietako azpiegitura edo zerbitzuak
sortu, hobetu edo handitzeko, besteak beste, aisia eta kulturarekin zerikusia duten
zerbitzuentzako proiektuak jarduketa esparruan: kultur etxeak, liburutegiak, erabilera
anitzeko zentroak, aisialdiko ekipamenduak.

Proposamenak aurkezteko epea 2025/06/2an amaitzen da.

Ikusirik zeintzuk diren aurkeztutako proposamenak baloratzeko irizpideak, Udal honi
interesatzen zaio dagoeneko indarrean dagoen aurrekontuaren partidaren kopurua
handitzea, eta hori proposamenak aurkezteko epea amaitu aurretik egin behar da.
Gauzak horrela, alkate andreak iriztu du gaia presazkoa dela, eta gai-zerrendan txertatu
du gaia aurretik ogasuneko informazio batzordean aztertu gabe, aipatu den
proposamenak aurkezteko epea bete ahal izateko.

Proposamena bozketara jarri da, ondorengo emaitza eman delarik:
Aldeko botuak: 7 (Legarra, Alkorta, l1zagirre, Usandizaga, Agirre, Omefiaca, Egafa)

Kontrako botuak: O
Abstentzioak: O



ASTEASUKO UDALA
(GIPUZKOA)

Gauzak horrela, Udalbatzarrak proposamena gai-zerrendan txertatzea berretsi du. Hau
da proposamena:

Kreditu gehigarrien bidezko kreditu aldaketaren 3/2025 zenbakidun espedientea
onartzeko proposamena.

Udal honen aurrekontuko kredituak aldatzeko espedientearen berri eman da, kreditu
gehigarrien modalitatekoa.

Idazkari-kontuhartzaileak egindako txostena irakurri da. Bertan adierazten da aipatutako
espedientea bat datorrela aplikagarria zaion legeriarekin, zehazki 21/2003 Foru Arauak,
abenduaren 19koak, Toki Erakundeen Aurrekontuei buruzkoak, 34. artikuluan
ezarritakoarekin.

Horrekin bat, ldazkari-Kontuhartzaileak egindako egonkortasunaren eta finantza
iraunkortasunaren helburuak eta gastu araua betetzeari buruzko txostena irakurri da.

Proposamena bozketara jarri da, ondorengo emaitza eman delarik:

Aldeko botuak: 7 (Legarra, Alkorta, lzagirre, Usandizaga, Agirre, Omefiaca, Egafia)

Kontrako botuak: 0

Abstentzioak: 0

Gauzak horrela, eta espedientean jasota dauden dokumentuak ikusirik Udalbatzarrak,
ERABAKIA HARTU DU

Lehenengoa.- Onartzea Udal honen aurrekontuko kredituak aldatzeko espedientea,

kreditu gehigarrien modalitatekoa, proposamenean ageri den partidakako

xehetasunarekin, kapitulukako laburpen honen arabera:

KREDITU GEHIGARRIAK

Kapituluak Izena Gehikuntzak
FINANTZA GASTUAK 7.000,00
INBERTSIO ERREALAK 1.423.000,00
KREDITU GEHIGARRIAK GUZTIRA 1.430.000,00

FINANTZAKETA

Kapituluak Izena Zenbatekoa

8 (SARRERAK) FINANTZA AKTIBOAK 930.000,00

9 (SARRERAK) FINANTZA PASIBOAK 500.000,00
GUZTIRA 1.430.000,00

Bigarrena.- Jendaurrean ikusgai jartzea hamabost egunez, erreklamazioen
ondorioetarako. Erreklamaziorik aurkezten ez bada, erabaki hau behin betikotzat joko
da. Espediente honek aurrekontua onartzeko ezarritako gainerako tramiteak jarraitu
beharko ditu.

Eta aztertu beharreko gai gehiagorik ez zegoenez, Alkate andreak bilkura amaitutzat
eman du egun bereko 20:15 zirela. Eta aztertutakoa eta erabakitakoa jasota gera dadin
Akta hau egin dut. Bitarteko Idazkariak.

Asteasun, 2025eko maiatzaren 22an.

Bitarteko Idazkariak

Jon Gil Beltza

